
Atozte orain kristau maitiak 

Eta begira zerura; 

¿Nor da gloriyaz apaindurikan 

Goyan ageri dan ura? 

Amoriyuaz dago erretzen 

Serafin baten modura, 

Jesusen Biyotz maite-maitian 

Sarturik guziz barrura. 

Zerutar danak galdetzen dute 

Arriturikan chit-beraz 

«¿Nor da ageri dana janzirik 

Gloria andi ederraz?» 

Aita Agustin Cardaberaz da 

Ezagutzen det nik erraz; 

Al dedañoan bere kondaira 

Esan dizutet euskeraz. 

PEDRO MIGUEL DE URRUZUNO. 

JESUS-EN BIOTZARI. 

KANTARTEA. 

Gure amorez sulua zauden 

¡ Jesus-en Biyotz maitea! 

Orain da beti zure amorez 

Urtu ezazu geurea. 

KANTALDIYAK. 

Goazen atsegin, guazen egaka 
Jesus-en Biyotz maitera, 
Gure izate, gure bizitza, 
Gure amore danera. 
Gure biotzen billa Zerutik 
Etorri bada lurrera, 
¿Nola suturik maitetasunez 
Beraganako ez-gera? 

Gure amorez etc. 

Ara Jesus-en Biyotz maitea! 
Agertutzean lurrean 
Pakea jartzen gizonen eta 
Jainko Aitaren artean. 
Gure amorez urturik dago 
Belengo tsoko batean, 
Amoriozko kate-ederrez 
Gu beragana nayean. 

Gure amorez etc. 

O zer izketa maite eztitsu 
Gozoaz digun esaten: 
«Ikasi otsan biotz-oneko 

Nere antzera izaten»1 

¿Eztezu ikusten baratzan oso 
Penazko kopa eraten, 
Oñaze miñik aundienetan 
Gorputz ta anima ematen? 

Gure amorez etc. 

Gure amorez kiskaltzen dago, 
Gure amorez miñdurik, 
Zigor, irazill, arantza, iltze, 
Gurutzepean lerturik, 
Jakiñik bere miñ oyek gabe 
Guk ez degula Zerurik; 
¿Eta oraindik gizon gaistoak 
Ez du artuko damurik? 

Gure amorez etc. 

Guazen damu on maitetasunez 
Jesus-en Biotz barrura; 
Guazen animak garbitutzeko 
Eskaiñtzen digun lekura; 
Sakramentuban or dago Jesus 

Janariaren modura, 
Gizon gaisoak indartutzeko 
Ta eramateko zerura. 

Gure amorez etc. 

Guazen Jesus-en Biyotz maitera; 
Geron biyotzak ontzeko, 
Birtute danak an ikasirik, 
Amorez alkar-sutzeko; 
Bere graziyak guganaturik 
Berari lagun eiteko, 
Iraunik beti amorez anche, 
Jainko amorez iltzeko. 

Gure amorez etc. 

JOSÉ IGNACIO DE ARANA. 

(1) Discite a me, quia mitis sum. et humilis corde. (Matth. 11. 29.) 


